
Janakistuti by Yama

ಯಮಕೃತಾ ಜಾನಕೀಸ್ತುತಿಃ

ಧರ್ಮರಾಜ ಉವಾಚ .

ನಮೋಽಸ್ತು ತೇ ಧರ್ಮವಸುಂಧರಾಯೈ ಧರ್ಮಾತ್ಮಿಕಾಯೈ ಧರ್ಮಫಲಾತ್ಮಿಕಾಯೈ
.

ಸಮಸ್ತಧರ್ಮಾತಿಗದೈತ್ಯವಂಶಮೂಲಚ್ಛಿದೇ ರಾಮಪರಪ್ರಿಯಾಯೈ .. 1..
ಸಮಸ್ತಜೀವಾಭ್ಯುದಯೈಕಹೇತುರ್ಧರ್ಮಃ ಪರಸ್ತ್ವಂ ಫಲದಾ ಚ ತಸ್ಯ .
ವಿಭಾಸಿ ಚೇತ್ತಸ್ಯ ಪ್ರತಿಯೋಗಿನೀ ತ್ವಂ ತದಾ ಭವೇದದುಃಖತತಿರ್ಜನಾನಾಂ .. 2..

ಸಮಾಸತೋ ವ್ಯಾಸತ ಏವ ಚಾಪಿತ್ವಮೇವ ಧರ್ಮಃ ಶ್ರುತಿಲಕ್ಷಣೋ ಯಃ .
ಸರ್ಗಾಯವಿಶ್ವಸ್ಯ ತನೋಷಿ ರೂಪಮರ್ಯಾದಾಖ್ಯಂಯತ ಏವಾಸ್ಯ ಬಂಧಃ .. 3..
ಪ್ರವಾಹಮಾರ್ಗೋಽಪ್ಯಖಿಲಸ್ತ್ವಯೀಶಿ ಪ್ರತಿಷ್ಠಿತೋ ಯತ್ರ ಭವಃ ಪುನಃ ಪುನಃ .
ನಿಜೇಚ್ಛಯಾ ರಾಮರಮೇ ಕದಾಚಿದನುಗ್ರಹಂ ಚೇತ್ಕುರುಷೇ ವಿಮುಕ್ತ್ಯೈ .. 4..

ಕರ್ತ್ತಾ ಕ್ರಿಯಾ ಕರ್ಮಗಣಃ ಸಮಸ್ತಸ್ತ್ವಯೀಶಿ ಸರ್ವಂ ಕರಣಪ್ರತಿಷ್ಠಿತಂ .

ಸರ್ವಸ್ಯಾಧಿಷ್ಠಾನಮಯೈಕಶಕ್ತ್ಯಾ ವಿಚಿಂತ್ಯ ಭೋಗೇಚ್ಛತಯಾಸ್ತ್ವಧೋಜುಷೇ .. 5..

ಕುತರ್ಕಮೋಹೋಪಹತಸ್ವಭಾವಾಃ ಕುತಃ ಕ್ವ ವಾ ನೇತಿ ವದಂತಿ ವಿಶ್ವಂ .

ಅಧ್ಯಾತ್ಮವಿದ್ಯಾಕುಶಲಾಃ ಪುನಸ್ತ್ವಾ ಸರ್ವಸ್ಯ ಮೂಲ ಪರಮಾಮನಂತಿ .. 6..

ದಂಡಂ ಭವೇ ಧಾರಯಾಮ್ಯುಗ್ರಮದ್ಧಾ ಪಾಪಾತ್ಮಸು ತ್ವತ್ಸ್ವರೂಪದ್ರುಹೇಷು .
ಸೋಽಹಂಯದಾ ಸ್ಯಾಂ ಪರಮೋಶಮಾನೀ ತದಾ ಮಯಿ ತ್ವ ವಿದಧಾಸಿದಂಡಂ ..

7..

ಲಿಖಾಮ್ಯಹಂ ಸದಸಚ್ಚೇತರೇಷಾಂ ಭವಪ್ರವಾಹೋಪಗತಾತ್ಮನಾಂ ನೃಣಾಂ .

ನ ತು ತ್ವದೀಯೋನ್ನತಪಾದಪದ್ಮಪರಾಯಣಾನಾಂ ಪುರುಷೇಶ್ವರಾಣಾಂ .. 8..

ಕದಾಚಿದಾನೇತುಮಭೂತ್ಪ್ರವೃತ್ತೋ ಮದ್ಭೂತವರ್ಗಃ ಪ್ರಮುದಾಟವೀಸ್ಥಂ .

ಕಂಚಿತ್ತ್ವದೀಯಂ ಜನಮಾತ್ಮಮೋಹಾದ್ಬಹಿಃ ಕದಾಚಿತ್ಕಲಿತಾತ್ಯಧರ್ಮಂ .. 9..

ತಥಾ ಹ್ಯಂಬ ಕಾಶ್ಚಿದಂತ್ಯಜಃ ಪಾಪಾಚಾರ ಆಜನ್ಮಕೃತಮಾಂಸಾಶನೋ
ಮದಿರಾಮತ್ತೋ ಮತ್ಸ್ಯಾನ್ಘ್ನನ್ ಸಂತತತತ್ಪಿಶಿತೈಕಪರಿಪೋಷಿತನಿಜಕುಟುಂಬಃ
ಶಿಶ್ನೋದರಪರಾಯಣಃ ಕೇಚಿತ್ಕರ್ಮಣಾಪ್ರಮೋದಾಟವ್ಯಾಂಚಾತುರ್ಮಾಸ್ಯಪ್ರಸಂಗೇ
ಸಮಾಗತಾನಾಂಪರಮಹಂಸಾನಾಂಮುನೀನಾಂ ಶ್ರೀರಾಮಭಕ್ತಾನಾಮಂಗಸಂಗಿನಂ

ಯಮಕೃತಾ ಜಾನಕೀಸ್ತುತಿಃ

ಪವಮಾನಂ ಸೇವಮಾನಃ ಸ್ವಪತ್ನ್ಯಾಽಽನೀತಂ ತದುಚ್ಛಿಷ್ಟಂ ಜುಷಾಣಃ
ಶ್ರೀಹರಿಚರಣಸರೋಜಸಂಗಿತುಲಸೀದಲಸೌರಭಮಂಭಃ ಪಿಬನ್
ಕಾಲಮತಿವಾಹಯಾಮಾಸ .

ತತಃ ಕದಾಚಿನ್ಮೃಗಯಾಂ ಗತೋ ವರಾಹಾನ್ಮಹಿಷಾನ್ಮೃಗಾಂಶ್ಚೋದ್ವೇಜಯಮಾನಃ
ಕೇನಚಿತ್ಕೇಸರಿಣಾಕಾಲಿತಃ ಪ್ರಾಣಾತ್ಯಪಮಗಾತ್ .

ತತಸ್ತಮಾನೇತುಂಯಮದೂತಾಸ್ತೀಕ್ಷ್ಣದಂಷ್ಟ್ರಾಃ ಕರಾಲವದನಾಃ ಸುದೀರ್ಘನಾಸಾ
ಭಯಾನಕಾಃ ಕಲ್ಮಷವಿಗ್ರಹಾಃ ಪಿಶಂಗೋಗ್ರೋರ್ಧ್ವಪ್ರರೂಢಕೇಶಾಃ
ಕಠಿನಕಶಾಭಿಘಾತಿನ ಉಚ್ಚಾವಚದಶನಾಃ ಪ್ರೇತಾ ಇವ ಸಯಮನೀ ನೇತುಂ
ಪ್ರವೃತ್ತಾಃ .
ತಾಂಶ್ಚಾರ್ದ್ಧಪಥ ಏವ ತರ್ಜಯಂತಸ್ತರ್ಜಯಂತಇವ ಸಧನುರ್ವಾಣಾಂಬುಜಕರಾಃ
ಪೀತವಾಸಸೋ ವೇತ್ರಧರಾಃ ಶ್ರೀರಾಮರಾಘವೇಂದ್ರಸ್ಯ ದೂತಾ ಮಿಲಿತಾಃ .
ತೇ ಚ ತೈಃ ಪರಾಭೂತಾಮನ್ನಿದೇಶ್ಯಾ ಅಸಮರ್ಥಾ ಇವ ಜಾತಾಃ .
ಕಿಮರ್ಥಮಸಕೌವರ್ಣಾಧಮೋ ಧರ್ಮವಿಮುಖ ಆಜನ್ಮಯಚಿತಪಿಶಿತೋ
ಮೃಗಾಶನಃ
ಶ್ರೀರಾಮಚಂದ್ರ ದೂತೈಃ ಶ್ರೀರಾಮಪಾರ್ಶ್ವಮೇವನೀಯತಇತಿಶೋಚಮಾನಾಸ್ತತಃ
ಪರಾವೃತ್ತಾ ಬಭೂವುರಾಗತ್ಯ ಚ ಮಾಮೂಚುಃ .. 10..
ಯಮದೂತಾಊಚು
ಭಗವನ್ ವೈವಸ್ವತ ಶ್ರಾದ್ಧೇಽವ ಕಶ್ಚಿಂದಂತ್ಯಜಃ ಪ್ರಮೋದವನಸ್ಯ ಪಾರ್ಶ್ವೇ
ಲುಬ್ಧಕೋ ಭೂತ್ವಾ ವಿಚರನ್ ಕೇಶರಿಣಾಹತಃ .
ಸೋಽಸ್ಮಯಾತ್ಕೇರಭ್ಯ ಆಚ್ಛಿದ್ಯ ಶ್ರೀರಾಮಚಂದ್ರದೂತೈಃ ಶ್ರೀರಾಮಪಾರ್ಶ್ವಮೇವ
ಮೀಯತ ಇತಿ ಮಹದಾಶ್ಚರ್ಯಂ ನಃ ಸಂವೃತಂ ಯತೋಽಯಂ ದುರಾಚಾರಃ
ಪಾಪಿಷ್ಠತಮೋಽನ್ತ್ಯಜಃ ಸನ್ಯಾಸಿನಾಮೂರ್ದ್ಧರೇತಸಾಂಯೋಗೀಶ್ವರಾಣಾಮಾತ್ಮಜ್ಞಾನಾಮಪಿ
ದುರಾಪ ರಾಮಪದಂ ಕೇನ ಕರ್ಮಾತಿಶಯೇನ ನೀಯತ ಇತಿ ಭವಾನೇವ ವದೇತಿ .

ತಾನಹಂ ವಿಮೃಶ್ಯ ತಸ್ಯಾಚಿಂತ್ಯಗತಿತಾಮವೋಚಂ .. 11..

ಅಹೋ ದೂತಾ ನ ಜ್ಞಾಯತ ಏಷ ಭವದ್ಭಿಃ
ಪ್ರಮೋದವನೈಕತಿಷ್ಠನ್ಸಕಲಭಾಗ್ಯವತಾಂ
ಮೂರ್ದ್ಧಾನಮಧಿರೂಢಸ್ತತ್ರ ಖಲು ಕದಾಚಿದ್ರಾಮಭಕ್ತಾಃ ಪರಮಹಂಸಾ
ಮುನಯೋಽಭ್ಯುಪೇತಾಸ್ತೇಷಾಮುಚ್ಛಿಷ್ಟಮನೇನ ಭಕ್ಷಿತಮಭೂತ್ಸಾರವಂ
ಚಾಂಬುಶ್ರೀಚರಣಸುಗಂಧಿತುಲಸೀತರುಮಂಜರೀಮಂಜುಲಸೋವಹಂ
ಸ್ಫುಟಮಾಜನ್ಮ ಪೀಯೂಷ ತಮಭೂತ್ತದಂಗಸಂಗೀಶೀತಲಮಂದಸುಗಂಧಿಃ
ಪವಮಾನಶ್ಚಸೇವಿತತಮಸ್ತೇನ ಕರ್ಮಣಾಧ್ವಸ್ತರಜಸ್ತಮೋಮಲಃ

ಸುವಿಶುದ್ಧಮಾನಸೋಽಯಂ ದೇಹಾತ್ಯಯೇ ರಾಮದೂತೈರೇವ ನೀಯತೇ
ಶ್ರೀಕುಂಜಾಖ್ಯಂಧಾಮ
ನಾತಃ ಪರಮೀದೃಗ್ವಿಧೋಽಪ್ಯನ್ಯೋಽಪಿ ಭವದ್ಭಿರಿಹಾನೀಯತಾಂ ತತ್ರೈತಾ
ಗಾಥಾಃ ಸ್ಮರ್ತವ್ಯಾಃ ಯೇಷಾಂ ಪ್ರಮೋದವನವಾಸಜುಷಾಂ ಜನಾನಾಂ
ಪಾಪಾತ್ಮನಾಮಪಿ
ಸುಖಾರ್ಥಮತೀತಮಾಯುಃ .
ಸ್ವೇಚ್ಛಾಕ್ರಿಯಾಶ್ಚ ಹರಿನಾಮಪರಾಙ್ಮುಖಾಶ್ಚ ತಾನ್ನೈವ ಸಂಸ್ಪೃಶತ
ದೂತವರಾ ಮದೀಯಾಃ .. 12..
ಯೇ ಸಾರವಂ ಮಲಿಲಮಿಂದುಸುಧಾವಲಕ್ಷಂ ಶ್ರೀಪಾದಸಂಕಲಿತಮಂಜಲಿಭಿಃ
ಪಿಬಂತಿ .

ತತ್ತೀರಽಭೂರುಹಗತಾತಪಗಾತ್ರತಾಪಾಸ್ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 13..
ಯೇಷಾಂ ಚ ಕುಕ್ಷಿಗತಮನ್ನಮತೀವ ಪೂತ-
ಮುಚ್ಛಿಷ್ಟಭೂತಮಮೃತೋಪಮಮೇಕಸಿಕ್ಥಂ .

ಶ್ರೀರಾಮಚಂದ್ರಮಧುರಾಧರಸಂಗಮಿಷ್ಟಂ
ತಾನ್ನೈವ ಸಂಸ್ಪೃಶತ ದೂತವರಾ ಮದೀಯಾಃ .. 14..
ಶ್ರೀರಾಮಸೇವಕಕೇರೇರ್ವಿಪುಲಪ್ರಸಾದೇರುಚ್ಛಿಷ್ಟದತ್ತಮಮೃತೋಪಮಿಷ್ಟಮಂತ್ರಂ
.

ಯೇಭಕ್ಷಯಂತಿನಿತರಾಮಪಿನೀಚಜಾತಾಸ್ತಾನ್ನೈವಸಂಸ್ಮೃಶತದೂತವರಾಮದೀಯಾ
.. 15..

ಯೇರಾಮಚಂದ್ರಚರಣಾಂಬುಜಲಗ್ನಚಾರುನಿತ್ಯೋಲ್ಲಸತ್ತುಲಸಿಕಾರಜಸಾಭಿಷಿಕ್ತಾಃ
.

ಶ್ರೀರಾಮನಾಮಗದನೈರ್ವದನೇ ಪವಿತ್ರಾಸ್ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 16..
ಚಾಂಡಾಲಯೋನಿಪತಿತಾಅಪಿಯೇಽನ್ತಕಾಲೇ ಶ್ರೀಮತ್ಪ್ರಮೋದವನಭೂತುಲಸೀತರೂಣಾಂ
.

ಮೂಲೋದ್ಭವಾಂ ಕರ್ಹಿಚಿನ್ಮೃದಮುದ್ವಹಂತಿ ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 17..
ಯೇ ಚಿತ್ರಕೂಟರಮಣಾದ್ರಿಶಿಲಾತಲೋತ್ಥಾಂ ಮೃತ್ಸ್ನಾಮತೀವರುಚಿರಾಂ ಚ
ಸಮುದ್ವಹಂತಿ .

ಮಂದಾಕಿನೀಪುಲಿನಧೂಲಿಸುಧೃಸರಾಂಗಾಸ್ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 18..

ಯೇ ಕೋಸಲಾನಗರರಾಜಪವಿತ್ರವೀಥೀ-
ಧೂಲೀಸುಪೃಕ್ತವಪುಷೋ ಮನುಜಾ ಮ್ರಿಯಂತೇ .

ಆಜನ್ಮ ಪಾತಕಕೃತೋಽಪಿ ನೃಶಂಸಯೋಽಪಿ
ತಾನ್ನೈವ ಸಂಸ್ಪೃಥತ ದೂತವರಾ ಮದೀಯಾಃ .. 19..
ಯೇಷಾಂ ಪ್ರಮೋದವನವೀಥಿಷು ಕಾಕಕೋಲಪೇರ್ವಾದಯಃ ಕವಲಯಂತಿ
ವಪುಃ ಕದಾಚಿತ್ .

ಪಿಂಡಾದಿಕರ್ಮರಹಿತಾನಪಿ ಚಾತಿಪಾಪಾಂಸ್ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 20..
ಯೇಕೋಸಲಾಪರಿಸರತ್ಸರಯೂತರಂಗಾಸಂಪೃಕ್ತಮಾರುತಸಮಾಗಮಮಾತ್ರಪೂತಾಃ
.

ದೇಶೇಷು ತೇಷು ನಿವಸಂತಿ ಚ ಮಾನವಾ ಯೇ ತಾನ್ನೈವ ಸಂಸ್ಪೃಶತ ದೂತವರಾ
ಮದೀಯಾಃ .. 21..
ಇತ್ಯೇವಮುಕ್ತಾಸ್ತೇ ಮದೀಯಾ ಅತ್ಯುಗ್ರಯಾತನಾಕಾರಿಣೋಽಪಿ ದೂತಾ
ಕೋಸಲಾಪುರೋಪಾಂತ
ಭೂಮಿಷು ಪ್ರಮೋದವನವೀಥಿಷು ಚಿತ್ರಕೂಟಪರಿತಃ ಪ್ರದೇಶೇಷು
ಸರಯೂತೀರಪ್ರದೇಶೇಷು ತದುಪಾಂತದೇಶೇಷುಚಮೃತಾನ್ನೈವಾಧುನಾಽಽನಯಂತಿ
ಪಕ್ಷಿಣೋ ಮೃಗಾನ್ಮಶಕಾನ್ ಕೀಟಾನಪಿ ಕಿಮುತ ಮಾನವಾನ್ .

ಸೋಽಯಂ ತವೈವ ಮಹಿಮಾ ಶ್ರೀಮಜ್ಜನಕನರೇಂದ್ರನಂದಿನ್ಯಾಃ
ಸಾಕೇತಪುರಾಧೀಶಮಹಿಷ್ಯಾ ಮಿಥಿಲಾಪುರ ಕುಮಾರಿಕಾಯಾಃ .
ಪ್ರಮೋದವನನಿತ್ಯವಾಸಿನ್ಯಾಃ
ಶ್ರೀಪ್ರಮುದಾಟವೀಸಾಮ್ರಾಜ್ಯಸುಖಿತಶ್ರೀರಾಘವಚಂದ್ರಚಂದ್ರಿಕಾಯಾಃ
ಶ್ರೀನಂದನನಂದಿನ್ಯಾಃ ಶ್ರೀ ಸಹಜಾನಂದಿನ್ಯಾಸ್ತ್ರಿಭುವನಸುಖಸಮೂಹವಿತರಣಾಯ
ನಿತ್ಯ ಮುಂಜೃಂಭತೇಸ್ಮ .
ಓಂ ನಮಸ್ತಸ್ಯೈ
ಸುವರ್ಣಹಲಾಕೃಷ್ಟಜನಕನರೇಂದ್ರಯಜ್ಞಾವನೀಯಾವನೀಕರಣಪ್ರವಣಾಯೈ
ರತ್ನಸಿಂಹಾಸನಪರಿಸರಪೃಸೃತ್ವರನವನವೀನ-

ನದೀತರಂಗಚ್ಛಟಾಚಾಖೀಜ್ಯಮಾನಾದ್ಭುತವಿಗ್ರಹಾಯೈ
ಊರ್ಮಿಲಾ ಮಾಂಡವೀಶ್ರುತಕೀರ್ತಿಮಂಡಿತಮಹಾಮಹಾಸನಪ್ರತಿಷ್ಠಿತಾಯೈ
ಧರಣೀದೇವತಾಕರಕಮಲವಿತೀರ್ಣಾಯೈಜನಕನರೇಂದ್ರಸಾದರಗೃಹೀತಾಯೈ-
ಸುನಯನಾದೇವೀನಯನಾನಂದಿಚಂದ್ರಿಕಾಯೈಚಲಚ್ಚಕೋರೀನಯನಾಂಜಲಿ-

ನಿಪೀತಮುಖಚಂದ್ರಸುಧಾಯೈ ಶ್ರೀಸಹಜಾನಂದಿನ್ಯೈ .

